









































ilaatinneqassaaq: Qamutinut motoorilinnut akitsuutit pillugit Inatsisartut
inatsisaata allanngortinneqarnera pillugu Inatsisartut inatsisaat nr. Xx, XX. XxX
2018-imeersoq (Qamutinut motoorilinnut, taamaallaat innaallagissamik
brintimilluunniit ingerlatitut atuisunut aamma biilinut hybridinut akitsuutinik
atuutsitsilernissaq, kiisalu saviminikunut akitsuutinik atuutsitsilernissaq.
Inatsisartut inatsisissaattut siunnersuut taanna UKA2018/197 & 198-ip ataani

suliarineqassaaqg.

Siunnersuut Inatsisartunit akuerineqassappat, saviminikunut akitsuutiniit isertitat
biilinik piginnittunut, biilinik atorunnaakkanik kommunimut tunniussisunut
igitsinermut pissarsiassatut akissarsissutigineqartalissapput. Tamatuma saniatigut
akitsuutinit isertitat kommunip biilit avatangiisinut naleqquttumik suliarinerinut
aningaasartuutaanut matussutigineqartassapput. Taamaalilluni biilinik
atorunnaartunik inissiinnarnagit tunniussisarnissamut kajumissuseq
annertunerulissaaq. Tamatumuunakkut avatangiisit pillugit suliagarnermut
ingerlaavartumik akiliisarnissaq, taamaalillunilu biilit
ingerlasinnaajunnaartillugit akeqanngitsumik kommunimut
tunniunneqartarnissaat qulakkeerneqassaaq. Pisortani, inuussutissarsiornermi
innuttaasunilu aningaasaqarnermut allaffissornermullu kingunerisassat
siunnersuummi uani allaaserineqarput: Qamutinut motoorilinnut akitsuutit
pillugit Inatsisartut inatsisaata allanngortinneqarnera pillugu Inatsisartut
inatsisaat nr. xx, xx. xxx 2018-imeersoq.

Pinngortitamut, Avatangiisinut Ilisimatusarnermullu Naalakkersuisoqarfik
aamma Aningaasaqarnermut Naalakkersuisoqarfik suliamik aallarniutaasumik
aallartitsipput, tassanilu suliassaqarfiit suut avatangiisinut
akitsuusiiffigineqarsinnaanersut paasiniarneqarput. Misissueqqissaarnermi
aningaasaqarnermut aqutsissutissat assigiinngitsut, mingutsitsisup akiliisarnissaa
tunngavigalugu innuttaasut suiffeqarfiillu atueqqittarnermik, eqqortumik
igitsisarnermik, killilimmik mingutsitsisarnermik il.il. annertunerusumik
atuilersinneqarlutik pissusilersuutiminnik allannguinissaannut
kaammattuutaasinnaasut paasissutissiissutigineqarput. Misissueqqissaarnerup
eqikkarneqarnera ataatsimiititaliamut paasissutissatut allakkamut matumunnga

ilaliunneqarpoq.

Misissueqqissaarneq aningaasaqarnermut aqutsissutit nutaajusinnaasut, soorlu
avatangiisit pillugit suliassaqarfinni togqqarneqartuni qulini avatangiisinut
akitsuutit, saviminikunut aaqqissuussinerit il.il. kingunerisassaannik
misissuinermi sulianut aallarniutaasunut tunngasuuvoq. Misissueqqissaarneq
avatangiisinut akitsuutit pillugit Inatsisartut inatsisissannut nutaanut
siunnersuutaasinnaasunik ilusilersuinerit ingerlateqqinneqartarnerinut
ilaatinneqartassaaq. Misissueqqissaarnermi inassuteqaatit qanoq
annertutigisumik malinneqartassanersut Naalakkersuisunit
isummerfigineqarsimanngilaq, taakkuluunniit akornanni
tulleriiaarisogarsimanani.

Qanorluunniit pisoqaraluarpat avatangiisinut akitsuutit akileraartarnermik
annertusititsisussaapput, taakkunannga isertitat Avatangiisinut
Aningaasaateqarfimmut imaluunniit Nunap Karsianut suliassaqarfiit akimorlugit

nalinginnaasumik tulleriiaarinermut atugassanngorlugit
tutsinneqartaraluarpataluunniit.

Avatangiisinut suliassaqarfik kivinneqassappat, naggataagut Inatsisartut
ukiumoortumik aningaasanut inatsisit aqqutigalugit aalajangigaannik
tulleriiaarisoqartussaavoq, kiisalu pisuni ataasiakkaani avatangiisinut akitsuutinut
nutaanut siunnersuutaasartussat akuersissutigineqarnissaannut
isummertoqartartussaalluni.

Avatangiisinut akitsuutit Avatangiisinut Aningaasaateqarfimmut
immikkoortinneqarnissaat siunertaralugu iluanaarutit annertusisinnaanerisa
saniatigut, avatangiisinut akitsuutit qaffaataat aamma akileraartarnerup
akitsuusiisarnerullu allanngortinneqarnerinut atorneqarsinnaanissaat,
taamaalillunilu assersuutigalugu sulinermi isertitanut akileraarutit
annikillisinneqarsinnaanissaat, avatangiisinullu akitsuutit nutaat
siunnerfeqarfiusut aqqutigalugit atuinermut inissinneqarsinnaanissaat
eqqarsaatigineqarsinnaavoq. Taamatut tulleriiaarinissamut apeqqut aamma
Avatangiisinut Aningaasaateqarfik pillugu inatsisissatut siunnersuutip maannatut
iluseqarluni akuerineqarnerani suli Inatsisartunit susassaqarfigineqartussaavoq.

Siullermeerinermi apeqqutinut sagqummiunneqartunut akissutit

Siumut:

Apeqqut: "Akitsuusiiniaannarluni  akitsuusiisoqannginnissaa  Siumumi
ersarissumik  kissaatigaarput.  Taamaattumik  aamma  inuit  sukkut
toqqaannartumik  eqqorneqarnissaasa  paasinissaa  soqutigisaraarpult,
neriuppugullu siunnersuut suliarineqarnermini Ataatsimiititaliami
ingerlateqqinneqalerpat tamanna ersarissarneqarumaartoq.”

Akissut:  Siunnersuut manna  Avatangiisinut  Aningaasaateqarfimmik
pilersitsinissamut ~ tunngasuuvoq, taannalu imminermini  avatangiisinut
akitsuutinik nutaanik pilersitsiviussanngilaq. Avatangiisinut akitsuutit pillugit
Inatsisartut  inatsisissaannut  siunnersuuteqartoqassappat, taakku  pisuni
ataasiakkaani Inatsisartunut saqqummiunneqartussaapput.  Avatangiisinut
akitsuutit nutaat aningaasaqarnermut, allaffissornermut avatangiisinullu
kingunerisassaat siunnersuutinik aalajangersimasuni allaaserineqartassapput.

Akitsuusiiniaannarluni akitsuusiisogassanngitsoq Naalakkersuisut
isumagataapput. Nunatsinni innuttaasut inuunerminni pitsaasunik
atugaqarnissaannik sapinngisatsinnik qulakkeerisarnissarput pingaaruteqarpoq.
I[laqutariippassuit aningaasaqarnerminnik naammattusaarisarneq
ajornakusoortittaraat Naalakkersuisunit eqqumaffigineqarpoq. Taamaattumik
ilaqutariit taakku allat mingutsitsinerannut akileeqataasarnissaat
pissusissamisuunngilaq. Tassalu ilaatigut mingutsitsisup akiliisarnissaa,
ilaatigullu ~ avatangiisinut  sunniutaanerluttartunik  annikillisaanissamut
kajumissaarinissaq qulakkeerniarlugu avatangiisinut akitsuutit
atuutsinneqalissapput.

Apeqqut: ”Pisariaqanngitsumik annertuunik killiliiffiunngitsumik

aningaasaateqarfiup aningaasaataanik atuisinnaanerup
ajornannginnerulernissaanik sulissuteqagqullugit Naalakkersuisut
kajumissaarniarpagut.”

Akissut:  Pisariaganngitsumik  killiliiffiunngitsumik  aningaasaateqarfiup
aningaasaataanik atuisinnaanerup ajornannginnerulernissaanik suliniuteqarnissap
pingaaruteqarneranut ~ Naalakkersuisut isumagqataapput. Taamaattumik
siunnersuummi § 2-mi suliassaqarfiit pitsannguiffiginiarlugit
aningaasaateqarfiup aningaasaataannik atuiffiusinnaasut arlallit pineqarput.

Apeqqut: "Kiisalu  Kalaallit  Nunaat  issittumiimmat, nunat  allat
aningaasaateqarfimmut qanoq iliorlutik tapersiisinnaanersut Naalakkersuisunit
misissorneqassasoq Naalakkersuisunut kaammattuutiginiarparput.”

Akissut: Tamanna Naalakkersuisunit allanneqarpoq.

Inuit Ataqatigiit aamma Suleqatigiissitsisut

Apeqqut: "Siunnerfigineqartutut avatangiisinut akitsuutit
missingersuusiorneqanngitsut Inuit Ataqatigiinniit

taperserneqanngisaannassapput.”

Akissut: Uunga siunnersuut: Avatangiisinut Aningaasaateqarfik pillugu
Inatsisartut inatsisaat nr. xx, xxx 2018 Avatangiisinut Aningaasaateqarfiup
pilersinneqarnissaanut  tunngasuuvoq. Siunnersuummi aningaasat sumut
atorneqarsinnaassanersut — kiisalu avatangiisinut akitsuutit avatangiisinilu
pitsannguutissat akornanni ataqatigiinnerup ersarissuunissaa pineqarpoq.

Avatangiisinut akitsuutit nutaajusinnaasut avatangiisinut akitsuutit pillugit

Inatsisartut inatsisissaattut siunnersuutini immikkoortuni
akuersissutigineqarsinnaassapput.  Avatangiisinut  akitsuutinik  nutaanik
atuutsitsisoqalissappat taakku aningaasaqarnermut, allaffissornermut
avatangiisinullu kingunerisassaat siunnersuutini aalajangersimasuni

allaaserineqartassapput.

Apeqqut: ”Neriuppugut aningaasat allaffissornerujussuarmut
nungunneqaannaratik siunertamut atorneqartassasut.”

Akissut: Avatangiisinut Aningaasaateqarfimmut aningaasaliissutit
allaffissornerup annertusineranut atorneqannginnissaannut Naalakkersuisut
isumaqataapput. Taamaattumik Avatangiisinut Aningaasaateqarfik
naatsorsuuserinermi teknikkinik atuiffiusumik aningaasaateqarfittut
pilersinneqassaaqg. Tamatuma kingunerisaanik Avatangiisinut
Aningaasaateqarfik aningaasaateqarfiussanngilaq nalinginnaasoq,

namminerisaminik aqutsisulik, Naalakkersuisunut attuumassuteqanngitsoq,
kisiannili allaffissornermut pioreersumut ilaasussaassaaq.

Demokraatit

Apeqqut: "Avatangiisinut Aningaasaateqarfik pillugu siunnersuutip matuma
kingunerisaanik  akileraartarnikkut  akitsuusiisarnikkullu  suliassaqarfiit
tamarmiusut qaffaaviussanngitsut uatsinnut pingaaruteqarpoq.”

Akissut: Ullumikkut eqqakkat gimaannakkat isumagineqarneri
qulakkeerniarlugit akileraartartut akiliutaannik atuisoqartarpoq — mingutsitsisup
akiliisarnissaanut taarsiullugu. Avatangiisinut akitsuutinik atuutsitsilernermi
inuiaqatigiit tamarmiusut akiliisinneqaratik mingutsitsisup akiliisarnissaa
anguneqarsinnaanerulissaag.

Erseqqissaatigineqassaaq, siunnersuut manna taamaallaat Avatangiisinut
Aningaasaateqarfimmik pilersitsinissaq pineqarmat, taamaattumillu siunnersuut
akileraartarnermut akitsuusiisarnermullu tamarmiusumut
allannguiffiusussaanngimmat. Siunissami avatangiisinut akitsuutit
Avatangiisinut ~ Aningaasaateqarfimmut  tutsinneqartalernissaat  pillugu
Inatsisartut inatsisissaattut siunnersuutaasartussani nutaani, siunnersuutit
akileraartarnermut ~ akitsuusiisarnermullu =~ tamarmiusumut  sunniutissaat
Inatsisartunit isummerfigineqartassapput. Avatangiisinut akitsuutinik nutaanik
atuutsitsisoqalissappat, tamatumani mingutsitsisup akiliisarnissaata
qulakkeernegarnissaa siunertarineqarpogq.

Apeqqut: ”I. Siunnersuutip matuma kingunerisaanik akileraartarnerup
akitsuusiisarnerullu tamarmiusup qaffannginnissaa Naalakkersuisut qanoq
iliorlutik qulakkeerniarpaat?

Akissut: Siunnersuut manna Avatangiisinut Aningaasaateqarfiup
pilersinneqarnissaanut  tunngasuuvoq. Avatangiisinut akitsuutit  pillugit
Inatsisartut inatsisissaat Inatsisartunut sagqummiunneqartassapput.

Aningaasaqarnermut,  allaffissornermut  avatangiisinullu  kingunerisassat
taakkunani allaaserineqartassapput.

Apeqqut: "2, Siunnersuummut nassuiaatini nukissiornermut akitsuutit tallimat,
tunngaviusumik siunissami Avatangiisinut Aningaasaateqarfimmut
tutsinneqartartussatut  naatsorsuutigineqartut  Naalakkersuisut  oqaatigaat.
Akitsuutit  taakku  ullumikkut  aningaasanik  qanoq — amerlatigisunik
pissarsiviusarpat, aammalu aningaasat qanoq amerlatigisut ullumikkut
suliniutinut avatangiisinik pitsanngorsaaviusunut atorneqartarpat? ”

Akissut: Ukiuni kingullerni Aningaasanut inatsimmi konto pingaarneq 77.05.18
aqqutigalugu kommunit avatangiisinut atortunik pilersitsinerannut tapiissutitut
aningaasaliisoqartarpoq. Aningaasaliisarnermi kommunit aamma
Namminersorlutik Ogqartussat ataatsimoorlutik avatangiisinut suliassagqarfimmi
aaqqiissutissanik pitsaasunik ineriartortitsinissaannut aningaasanik
immikkoortitsisarnissaq siunnerfigineqarpoq. 2018-imut aningaasaliissutit 14,3
mio. koruuniupput. Taakku Aningaasanut inatsimmi kontop pingaarnerup
24.11.23-p ataani nukissiornermi tunisassianut avatangiisinut akitsuutinit
pioreersunit isertitat amerlaqatigipajaarpaat. Taamaattumik uunga siunnersuut:
Avatangiisinut Aningaasaateqarfik pillugu Inatsisartut inatsisaat nr. xx. Xxx

2018-imeersoq  imminermini  missingersuutitigut  sunniuteqassanngilaq,
nukissiornermi tunisassianut avatangiisinut akitsuutinit isertitat siunissami
Avatangiisinut Aningaasaateqarfimmut tutsinneqartarnissaat
siunnersuutigineqarmat.

Apeqqut: "3.  Nukissiornermut akitsuutinit aningaasat pissarsiarineqartartut
ullumikkut suliniutinit avatangiisinut pitsanngorsaataasussanit allaanerusunut
atorneqartarpata, akitsuutit Avatangiisinut Aningaasaateqarfimmut
tutsinneqartalernerisa kingunerisaanik aningaasat Aningaasanut Inatsimmi
amigaataalinnginnissaat anguniarlugu aningaasalersuisoqarnissaa
eqqarsaatigineqarpa?”’

Akissut: Matuma siuliani apeqqut 2-mut akissut innersuussutigineqarpogq.

Apeqgqut: "4 Siunnersuutip  atugarissaarnermik  ajornerulersitsisussap
kingunerisaanik  Nunap  Karsiata  isertitassaatut — amigaataalersussatut
ilimagineqartut Naalakkersuisut aningaasalersorniarpaat? Tamanna pissappat
suliassaqarfiit suut sipaarniarfiussanersut Naalakkersuisut tikkuusseqqullugit
qinnuigineqarput.”

Akissut: Avatangiisinut Aningaasaateqarfiup pilersinneqarnerata kingunerisaanik
Nunap Karsia isertitassanik amigaateqalissanngilag. Matuma siuliani apeqqut 2-
mut akissut innersuussutigineqarpoq.

Avatangiisinut ~ Aningaasaateqarfik  atugarissaarnerup  ajornerulerneranik
kinguneqassanngilaq. Avatangiisinut Aningaasaateqarfiup pilersinneqarnerani
atugarissaarnermik annertunerulersitsinissamik siunertarineqarpoq. Nunatsinni
innuttaasut avatangiisini minguitsuni peqqinnartunilu angalasinnaassapput.
Taamaattumik Aningaasaateqarfimmut aningaasaliissutit innuttaasut
atugarissaarnerannut  iluaqutaasumik avatangiisinik pitsanngorsaanissamut
immikkoortinneqassapput.

Assersuutigalugu ullumikkut ikuallaaviit dioxin-imik, killissarititaasut EU-mit
akuerisaasut sinnerujussuarlugit annertussusilimmik aniatitsipput. Dioxin
naartuunut  ajoqusiisarpoq  kreefteqalersitsisarlunilu.  Tassalu  innuttaasut
atugarissaarnissaat, aammalu avatangiisinik mingutsitsineq, assersuutigalugu
eqqagassalerineq naammaginanngitsoq eqqarsaatigalugu, ullumikkut
peqqissutsinut sunniuteqarnerluttartutut, tamatumalu kingunerisaanik
aningaasartuuteqarfiusartutut ilimagineqartoq annikillisinniarlugu avatangiisinik
suliassaqarfiup pisariaqartumik kivitsivigineqarnissaa pisariaqartinneqarpoq.

Partii Naleraq

Apeqqut: “Aamma Partii Naleraq isumaqarpoq, gassinik assigiinngitsunik
aamaruutissanillu  assigiinngitsunik  piiaanermut  akitsuusiinikkut  isertitat
aningaasaateqarfimmut iluaqutaasinnaasut.”

Akissut: Aatsitassaqarnermut suliassaqarfik siunnersuummut ilaatinneqanngilag,
tamanna Aatsitassalerinermut Inatsimmi immikkut maleruagassiuunneqarmat.

Aatsitassalerinermut inatsimmi aatsitassarsiorfiit saliinissamut aningaasanik
qularnaveeqqusiinissaat il.il. piumasarineqareerpoq.

Apeqqut: ” Akitsuutinut akit inatsisissatut siunnersuummi
aalajangersarneqarsimannginnerat eqqarsarnartoqartitatta ilagaat.”

Akissut: Siunnersuut manna Avatangiisinut Aningaasaateqarfiup
pilersinneqarnissaanut ~ tunngasuuvoq. Avatangiisinut  akitsuutit pillugit
Inatsisartut ~ inatsisissaat  Inatsisartunut  sagqummiunneqartartussaapput.
Avatangiisinut akitsuutinik nutaanik atuutsitsisoqalissappat, akitsuutinut akit
aamma aningaasaqarnermut, allaffissornermut avatangiisinullu kingunerisassat
siunnersuutini ataasiakkaani allaaserineqartassapput.

Pinngortitamut, Avatangiisinut llisimatusarnermullu Naalakkersuisoq I _AKKERSI

SUT

Naalakkersuisoq for Natur, Milje og Forskning S CHNICHT DF GRECI o,

BILAG 2

Uunga: Eqqissisimatitsinermut Avatangiisinullu Ataatsimiititaliaq

Imm. 186-mut Isumaliutissiissummik suliagarnermut atatillugu
Eqqissisimatitsinermut Avatangiisinullu ataatsimiititaliap
apeqquteqaataanut akissut

Ataatsimiititaliaq uunga siunnersuut: Avatangiisinut Aningaasaateqarfik pillugu
Inatsisartut inatsisaat nr. xx, xx. xxx 2018-imeersoq pillugu suliagarnerminut
atatillugu apeqquteqaataanut qujavunga. Apeqqutinut akissutikka matuma
kinguliani takuneqarsinnaapput:

1) Matumuuna aningaasanut inatsimmi konto pingaarneq 77.05.08-mi
kommuninut tapiissutit ukiuni kingullerni tallimani qanoq isikkogarsimanerisa
paasissutissiissutigineqarnissaat  ataatsimiititaliamit ginnutigineqassapput?

Akissut:
Matuma kinguliani skemami kontomi pingaarnermi 77.05.08-mi ukiuni

kingullerni tallimani aningaasaliissutaasimasut takuneqarsinnaapput.

Ukioq Aningaasaliissutit kr.
2014 2.043.000
2015 14.416.000
2016 14.338.000
2017 14.308.000
2018 14.219.000

#*2014-imi aningaasat 77.05.04 “Kommunini eqqagassalerinermi misiligutitut  sulianut
tapiissutit” aamma 77.05.05 “Eqqakkanik tigooraavinnut immikkoortiterivinnullu tapiissutit”
aqqutigalugit tunniunneqarput. 2015-imi kontot pingaarnerit marluk taakku kontomit
pingaarnermit 77.05.08-mit taarserneqarput.

2) Tassunga ilutigitillugu Ataatsimiititaliap paaserusuppaa kommuniniit
Namminersorlutik Ogqartussanut aningaasanut tapiissutigineqarsinnaasuniit
ginnuteqgartoqartarsimanngippat suna tamatumunnga patsisaanersoq
Naalakkersuisut ilisimasaqarfigineraat?

Akissut:

Kommunit ukiut tamaasa avatangiisinut atortunik pitsanngorsaanissamut
tapiissutinik, Aningaasanut Inatsimmi aningaasaliissutaasunit amerlanerusunik
Pinngortitamut, Avatangiisinut Ilisimatusarnermullu Naalakkersuisogarfimmut

ginnuteqartarput..

Sagsnr.: 2018 - 20794

3) Taamatuttaaq Ataatsimiititaliap paaserusuppaa matumani siunnersuummut
tassa Avatangiisinut Aningaasaateqarfissamut kikkunnik
qinnuteqarfigineqarsinnaaneranik Naalakkersuisut takorluugaqgarnersut?

Akissut:

Pingaartumik kommunit Avatangiisinut Aningaasaateqarfimmut
ginnuteqarsinnaassasut Naalakkersuisut naatsorsuutigaat.

Avatangiisinut akitsuutit pillugit Inatsiartut inatsisissaattut siunnersuutit
suliarineqarnerinut atatillugu isertitat sumut atorneqartassanersut, tassungalu
ilanngullugu kikkut tapiiffigineqarnissamik il.il. ginnutegarsinnaassanersut
siunnersuutini ataasiakkaani allassimasassaaq.

Ukiumoortumik saviminikunut akitsuusiisarnermik atuutsitsilernissaq pillugu
siunnersuut tamatumunnga assersuutigineqarsinnaavoq. Saviminikunut akitsuut
uunga siunnersuummut ilaavoq: Qamutinut assakaasulinnut motoorilinnut
akitsuusiisarneq pillugu Inatsisartut inatsisaata allanngortinneqarnera pillugu
Inatsisartut inatsisaat nr. xx, xx. xxx 2018-imeersoq. Inatsisartut inatsisissaattut
siunnersuut taanna imm. UKA2018/197 & 198-imi suliarineqarpoq. Siunnersuut
Inatsisartunit akuerineqassappat, saviminikunut akitsuummit isertitat
Avatangiisinut Aningaasaateqarfimmut nuunneqartalissapput. Tamatuma
kingorna Avatangiisinut Aningaasaateqarfiup isertitat biilinik piginnittunut,
biilinik atorunnaakkaminik kommunimut tunniussisunut akiliutitut
atortalissavaat. Tamatuma saniatigut akitsuutinit isertitat kommunip biilinik
avatangiisinut ajoqutaasinnaajunnaarlugit suliaqarneranut aningaasartuutinut
matussutigineqartassapput.

4) Missingersuutitigut sunniuteqassanngilag-mik oqariartuuteqarnerup
itisilerneqarnissaa ataatsimiititaliamit Naalakkersuisumut ginnutigineqarpoq.

Akissut:

Matuma kinguliani skemami takuneqarsinnaasutut, Aningaasanut Inatsimmi
kontomi pingaarnermi 24.11.23-mi nukissiornermi tunisassianut avatangiisinut
akitsuutinit pioreersunit isertitassatut naatsorsuutigineqartut, kontomi
pingaarnermi 77.05.08-mi aningaasat immikkoortinneqartut
amerlaqatigipajaarpaat.

Taamaattumik uunga siunnersuut: Avatangiisinut Aningaasaateqarfik pillugu

Inatsisartut inatsisaat nr. xx. xxx 2018 imminermini missingersuutinut

sunniuteqassanngilaq, nukissiornermi tunisassianut avatangiisinut akitsuutinit
isertitat Avatangiisinut Aningaasaateqarfimmut tuttarnissaat
siunnersuutigineqarmat.

Konto Al 2018 AIS 2019 M2020 M2021 M22
pingaarneq

77.05.08 14.219 14.066 14.000 14.000 14.000
24.11.23 -15.000 -15.000 -15.000 -15.000 -15.000

Inussiarnersumik inuulluaqqusillunga

%Qu\:wu;

Siverth K. Heilmann
Pinngortitamut, Avatangiisinut Ilisimatusarnermullu Naalakkersuisoq

